
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


কোলাহল ত বারণ হল এবার কথা কানে কানে।
এখন হবে প্রাণের আলাপ কেবলমাত্র গানে গানে।

বাজার পথে লোক ছুটেছে, বেচাকেনার হাঁক উঠেছে,
আমার ছুটি অবেলাতেই দিনদুপুরের মধ্যখানে।
কাজের মাঝে ডাক পড়েছে কেন যে তা কেইবা জানে।
মোর কাননে অকালে ফুল উঠুক্ তবে মুঞ্জরিয়া,
মধ্যদিনের মৌমাছিয়া বেড়াক মৃদু গুঞ্জরিয়া।

মন্দভালোর দ্বন্দ্বে খেটে গেছে ত দিন অনেক কেটে
অলস বেলার খেলার সাথী এবার আমার হৃদয় টানে।
বিনা কাজের ডাক পড়েছে কেন যে তা কেই বা জানে!

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:০৪টার সময়, ২৯ ডিসেম্বর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

